
[᭓᭐ 30B]

᭓᭐᭞

ᬗᭂᬓᭀᬄᬗᬭᬧ᭄ᬰᬶᬮᬳᬬᬸ᭞ᬭᬶᬂᬓᬦ᭄ᬤᬦ᭄ᬥᬃᬫᬢᬦ᭄ᬘᬸᬫ᭄ᬧᬸ᭞ᬲᭀᬓ᭄ᬳᬤᬏᬮᬶᬂᬲᬫᬢ᭄ᬭ᭞ᬭᬶᬓᬮᬦᬶᬧᬸᬦ᭄ᬲᭂᬤᬸᬓ᭄᭞ᬯᬳᬸᬳᬶᬧᬸᬦ᭄ᬫᬓ᭄ᬭᬶᬢᬶᬧᬦ᭄᭞ᬗᬫ᭄ᬩᬶᬮ᭄ᬲᬦᬾᬧᬘᬂᬢᭂ

ᬥ᭟ᬤᬾᬯᬾᬓ᭄ᬳᬶᬧᬸᬦ᭄ᬩᬳᬢ᭄ᬢᬸᬃᬗ᭄ᬮᬶᬬᬸᬤ᭄᭞ᬏᬮᬶᬗᬾᬦᭂᬭᬯᬂ᭞ᬘᭂᬢᬦᬦ᭄ᬜᬲᬢ᭄ᬲᬢ᭄ᬫᬢ᭄ᬣᬶ᭞ᬩᬸᬤ᭄ᬥᬶᬢᬫᬳᬾᬗᬯᭂᬗ᭄ᬓᬸ᭞ᬲᬢ᭄ᬕᬸᬍᬫ᭄ᬭᬶᬂᬫᬦᬳᬶᬧᬸᬦ᭄᭞ᬲᬗ᭄ᬓᬦ᭄ᬓᭀᬩᭂᬢ᭄

ᬗᬭᬧ᭄ᬓᬃᬬ᭄ᬬ᭞ᬲᭀᬓ᭄ᬩᬦ᭄ᬢᬲ᭄ᬫᭂᬮᭂᬤ᭄ᬫᬫᬸᬧᬸ᭞ᬓᬗ᭄ᬕᬾᬦ᭄ᬗᬸᬧᬤᬶᬢᬳᬯᬓ᭄᭞ᬢᬦ᭄ᬲᬶᬲᬦ᭄ᬋᬗᬭᬶᬂᬚᬶᬯ᭄ᬯᬵ᭟ᬅᬧᬩ᭄ᬯᬶᬦ᭄ᬦᬶᬤ᭄ᬭᬦᬾᬢᭀᬩᬕᬸᬲ᭄᭞ᬳᬦᬓ᭄ᬲᭂᬓᭂᬦ᭄ᬗᭂᬂᬲ

ᬧ᭄᭞ᬓᬚᬕ᭄ᬭᬦ᭄ᬜᬩᬗᭂᬢ᭄ᬢᬶᬧᬶᬲ᭄᭞ᬗᬶᬂᬮᭀᬩᬦ᭄ᬳᬶᬧᬸᬦᬾᬲᬸᬮᬸᬓ᭄᭞ᬫᬶᬢᬸᬗ᭄ᬓᬲ᭄ᬭᬕᬦ᭄ᬲᬂᬲᬤᬸ᭞ᬳᬧᬦ᭄ᬓᬲᭂᬗ᭄ᬕᬸᬄᬧᬫ᭄ᬬᬮᬂ᭞ᬳᬦ᭄ᬢᭂᬗᬾᬓᬲᭂᬗ᭄ᬕᬸᬄᬢᬸᬬᬸᬄ᭞ᬓ᭄ᬬᬸᬮᬾᬓ

[᭓᭑ 31A]

ᬭᬱᬏᬮᬄ᭞ᬢᭂᬮᭂᬩ᭄ᬗᬸᬮᬄᬲᬸᬓᬦ᭄ᬳᬯᬓ᭄᭟ᬧᬶᬢᬗᬦᬾᬬᬰ᭄ᬭᬶᬗᬦ᭄ᬗᬸᬯᬸᬢ᭄᭞ᬫᬓᬶᬮᬶᬢ᭄ᬫᬤᬸᬓᬦ᭄᭞ᬚ᭄ᬭᭀᬦᬶᬂᬗᬸᬮᬄᬲᬸᬓᬦ᭄ᬤᬶᬭᬶ᭞ᬢ᭄ᬯᬭᬵᬧᭂᬲᬦ᭄ᬬᬵᬫᬗᬶᬢᬸᬂ᭞ᬲᭀᬮᬄ

ᬫᬯᭂᬲᬦᬵᬳᬬᬸ᭞ᬦᬸᬫᬼᬓ᭄ᬓᬲᬸᬓᬲᭂᬓᬮᬵ᭞ᬚᬶᬯᬦ᭄ᬜᬇᬗ᭄ᬕ᭄ᬬᬦᬼᬩᬸᬃ᭞ᬢ᭄ᬯᬭᬵᬤᬤᭀ᭠ᬲ᭄ᬧᬯᬶᬮᬗᬦ᭄᭞ᬳᭀᬮᬶᬄᬲᬂᬫᬳᬵᬯᬶᬫᭀᬳ᭟ᬦᬾᬫᬤᬦ᭄ᬪᬬᬵᬓᬯᬶᬢᬶᬦ᭄ᬩᬕᬸ

ᬲ᭄᭞ᬢᬓᬸᬢ᭄ᬓᬢᭂᬕᭂᬲᬂ᭞ᬫᬓᬤᬶᬦ᭄ᬜᬢᬓᬸᬢ᭄ᬫᬢᬶ᭞ᬓᬩᬢᭂᬓ᭄ᬫᭂᬍᬤᬾᬳᬶᬤᬸᬧ᭄᭞ᬲᭀᬫᬄᬧᬦᬓ᭄ᬧᬂᬫᬧᬸᬦ᭄ᬥᬸᬄ᭞ᬢᬓᬸᬢ᭄ᬓᬮᬳᬶᬦ᭄ᬓᬲᬸᬓᬦ᭄᭞ᬗᬮᬳᬶᬦ᭄ᬫᬲᬶᬄᬢᬦ᭄ᬧᬸᬭᬸᬦ᭄᭠

ᬲᭂᬲᬳᬶᬩᬬᬸᬦᬾᬭᬸᬦ᭄ᬤᬄ᭞ᬢ᭄ᬯᬭᬵᬦᬯᬂᬓᬦ᭄ᬤᬦ᭄ᬚᬕᬢ᭄᭟ᬤᬶᬚᬲᭂᬳᬤᬵᬓ᭠ᬜ᭄ᬘᬦᬶᬂᬢᬸᬫ᭄ᬩᬸᬄ᭞ᬢ᭄ᬯᬭᬵᬫᬫᬗ᭄ᬕᬸᬳᬂ᭞ᬲᬸᬓᬤᬸᬓᬵᬮᬭᬧᬢ᭄ᬯᬶ᭞ᬳᬧᬦ᭄ᬫᬸᬮᬢᬢ᭄ᬯᬦᬶᬧᬸᬦ᭄᭞

